
Annwyl Gadeiryddion 
 
Diolch ichi am eich llythyr. Mae’r newidiadau arfaethedig i Godau Ymarfer a rheoliadau, fel 
rhan o’r Rhaglen Ailgydbwyso Gofal a Chymorth, yn gyfle i gryfhau gwasanaethau gofal 
cymdeithasol yng Nghymru. Mae gan lawer o sefydliadau, ar lefelau cenedlaethol, 
rhanbarthol, lleol, a chymunedol, rôl bwysig i’w chwarae yn y gwaith hwn, ac mae amseriad 
y gwerthusiad o Ddeddf Gwasanaethau Cymdeithasol a Llesiant (Cymru) 2014 yn caniatáu 
inni ystyried casgliadau hwnnw ochr yn ochr â’r ymatebion i’r dogfennau ymgynghori.  
 
Hefyd, fel rhan o ymrwymiad y Cytundeb Cydweithio, mae Llywodraeth Cymru yn gweithio 
gyda Phlaid Cymru i greu Gwasanaeth Gofal Cenedlaethol, sef gweithgarwch sy’n gydnaws 
ag Ailgydbwyso Gofal a Chymorth. Yn nes ymlaen eleni, byddwn yn cyhoeddi Cynllun 
Gweithredu cychwynnol. Bydd cwmpas y cynllun hwn yn ehangach na chwmpas 
Ailgydbwyso Gofal a Chymorth, ac mae’n gyfle pellach i roi sylw i’r casgliadau yn 
adroddiadau’r gwerthusiad o Ddeddf Gwasanaethau Cymdeithasol a Llesiant (Cymru) 2014.    
 
Mae fy swyddogion wrthi’n ystyried manylion eich llythyr, a byddaf yn gallu rhoi ymateb 
llawnach ar ôl i’r ymgynghoriad gau. Fodd bynnag, hoffwn fanteisio ar y cyfle hwn i ddiolch 
ichi am ystyried ac amlygu’r cyfleoedd a’r heriau sy’n codi wrth roi sylw i gasgliadau’r 
gwerthusiad. 
 
Yn gywir  

